
Nizomiy nomidagi O‘zbekiston milliy pedagogika universiteti (PhD), 
dotsent

Qo‘chqorova Munisa Anvar qizi
Nizomiy nomidagi Toshkent davlat pedagogika universiteti magistranti

Annotatsiya: Ushbu maqolada maktabgacha ta’lim tashkilotlarida marketing faoliyatini tizimli tashkil etishning nazariy 
asoslari yoritilgan. Marketing faoliyatining ta’lim xizmatlari sifatini oshirishdagi o‘rni, iste’molchilar (ota-onalar va jamiyat) 
ehtiyojlarini aniqlash hamda raqobatbardoshlikni ta’minlash masalalari tahlil qilingan. Shuningdek, MTTlarda marketing 
strategiyalarini rejalashtirish, axborot-kommunikatsiya texnologiyalaridan foydalanish va ta’lim xizmatlarini targ‘ib etish 
mexanizmlariga alohida e’tibor qaratilgan. Mazkur maqolaning maqsadi maktabgacha ta’lim tashkilotlarida marketing 
faoliyatini tizimli tashkil etishning nazariy asoslarini yoritish, marketing yondashuvlarining ta’lim xizmatlari sifatini oshirish-
dagi ahamiyatini asoslash hamda xorijiy marketing texnologiyalaridan foydalanish imkoniyatlarini ilmiy-nazariy jihatdan 
tahlil qilishdan iborat. Maqolani tayyorlash jarayonida maktabgacha ta’lim va marketing sohasiga oid ilmiy adabiyotlar, 
normativ-huquqiy hujjatlar, xorijiy nashrlar hamda ochiq axborot manbalari tahlil qilindi. Tahliliy yondashuv, taqqoslash, 
tizimlashtirish, umumlashtirish va mantiqiy xulosa chiqarish metodlaridan foydalanildi. Shuningdek, marketing faoliyatini 
tashkil etishda qo‘llaniladigan xorijiy konsepsiyalar nazariy jihatdan ko‘rib chiqildi. Maqola doirasida olib borilgan nazariy 
tahlillar shuni ko‘rsatadiki, maktabgacha ta’lim tashkilotlarida marketing faoliyatini tizimli tashkil etish ta’lim xizmatlari
ning sifat ko‘rsatkichlarini yaxshilashga xizmat qiladi. Marketing strategiyalarini rejalashtirish, iste’molchilar ehtiyojlarini 
aniqlash va raqamli axborot-kommunikatsiya texnologiyalaridan foydalanish MTTlarning raqobatbardoshligini oshiradi. 
Xorijiy tajribada keng qo‘llanilayotgan SMM, brendlash va kommunikatsion marketing texnologiyalarini joriy etish ta’lim 
muassasasining ijtimoiy imijini mustahkamlash imkonini beradi.

Xulosa qilib aytganda, maktabgacha ta’lim tashkilotlarida marketing faoliyatini nazariy asoslangan va tizimli tarzda tashkil 
etish zamonaviy ta’lim boshqaruvining muhim tarkibiy qismi hisoblanadi. Marketing yondashuvlarining ta’lim tizimiga inte-
gratsiyasi ta’lim xizmatlari sifatini oshirish, ota-onalar bilan samarali hamkorlikni yo‘lga qo‘yish va MTTlarning barqaror 
rivojlanishini ta’minlashga xizmat qiladi.

Kalit so‘zlar: maktabgacha ta’lim tashkiloti, marketing faoliyati, marketing strategiyasi, ta’lim xizmatlari, raqobatbar-
doshlik.

Abstract: This article examines the theoretical foundations of systematically organizing marketing activities in preschool 
educational institutions. The role of marketing in improving the quality of educational services, identifying the needs of 
consumers (parents and society), and ensuring competitiveness is analyzed. Special attention is given to marketing 
strategy planning, the use of information and communication technologies, and mechanisms for promoting educational 
services in preschool institutions. The purpose of this article is to highlight the theoretical foundations of systematically 
organizing marketing activities in preschool educational institutions, substantiate the role of marketing approaches in 
improving the quality of educational services, and analyze the possibilities of applying foreign marketing technologies 
from a theoretical perspective. The article is based on an analysis of scientific literature in the fields of preschool edu-
cation and marketing, regulatory documents, foreign publications, and open information sources. Analytical, compara-
tive, systematization, generalization, and logical conclusion methods were used. In addition, foreign marketing concepts 
applied in organizing marketing activities were theoretically examined.

The theoretical analysis conducted within the framework of the article indicates that the systematic organization of mar-
keting activities in preschool educational institutions contributes to improving the quality indicators of educational ser-
vices. Strategic marketing planning, identification of consumer needs, and the use of digital information and communica-
tion technologies enhance institutional competitiveness. The application of foreign technologies such as SMM, branding, 
and communication marketing strengthens the social image of preschool institutions. In conclusion, the theoretically 
grounded and systematic organization of marketing activities in preschool educational institutions is an essential compo-
nent of modern educational management. The integration of marketing approaches into the education system contributes 
to improving service quality, establishing effective cooperation with parents, and ensuring the sustainable development 
of preschool institutions.

Key words: preschool educational institution, marketing activity, marketing strategy, educational services, competitive-
ness.
Аннотация: В статье рассматриваются теоретические основы системной организации маркетинговой деятель-
ности в организациях дошкольного образования. Проанализирована роль маркетинга в повышении качества 
образовательных услуг, выявлении потребностей потребителей (родителей и общества) и обеспечении конку-
рентоспособности. Особое внимание уделено вопросам планирования маркетинговых стратегий, использо-
ванию информационно-коммуникационных технологий и механизмам продвижения образовательных услуг в 
дошкольных образовательных организациях. Целью данной статьи является освещение теоретических основ 
системной организации маркетинговой деятельности в организациях дошкольного образования, обоснование 
роли маркетинговых подходов в повышении качества образовательных услуг, а также теоретический анализ воз-
можностей применения зарубежных маркетинговых технологий. При подготовке статьи были проанализированы 
научные источники в области дошкольного образования и маркетинга, нормативно-правовые документы, зару-
бежные публикации и открытые информационные ресурсы. Использовались аналитический, сравнительный, 
систематизирующий, обобщающий и логический методы. Также были рассмотрены зарубежные маркетинговые 
концепции, применяемые при организации маркетинговой деятельности. Проведённый теоретический анализ 
показал, что системная организация маркетинговой деятельности в дошкольных образовательных организациях 
способствует повышению качества образовательных услуг. Стратегическое планирование маркетинга, выявление 
потребностей потребителей и использование цифровых информационно-коммуникационных технологий повы-
шают конкурентоспособность МТТ. Внедрение таких зарубежных технологий, как SMM, брендинг и коммуникаци-
онный маркетинг, способствует укреплению социального имиджа образовательной организации. Таким образом, 
теоретически обоснованная и системная организация маркетинговой деятельности в организациях дошкольного 
образования является важным элементом современного управления образованием. Интеграция маркетинговых 
подходов в деятельность МТТ обеспечивает повышение качества образовательных услуг, развитие взаимодей-
ствия с родителями и устойчивое развитие дошкольных образовательных организаций.

Ключевые слова: дошкольная образовательная организация, маркетинговая деятельность, маркетинговая стра-
тегия, образовательные услуги, конкурентоспособность.

KIRISH
Maktabgacha ta’lim tashkilotlarida marketing faoliyatini tizimli tashkil etish bugungi kunda ta’lim xizmatlari 

sifatini oshirish, ota-onalar ehtiyojlarini chuqur o‘rganish hamda ta’lim muassasasining barqaror rivojlanishini 
ta’minlashning muhim omillaridan biri hisoblanadi. Zamonaviy ta’lim tizimida marketing faqatgina xizmatlarni 
targ‘ib qilish vositasi emas, balki boshqaruvning strategik mexanizmi sifatida namoyon bo‘lmoqda. Xususan, 
maktabgacha ta’lim sohasida marketing faoliyati ta’lim muassasasining ijtimoiy nufuzi, ishonchliligi va raqobat-
bardoshligini oshirishga xizmat qiladi.

Marketing faoliyatining tizimli tashkil etilishi, avvalo, ta’lim xizmatlari bozorini tahlil qilishdan boshla-
nadi. Statistik ma’lumotlarga ko‘ra, so‘nggi yillarda ota-onalarning maktabgacha ta’limga bo‘lgan talabi ortib 
bormoqda, bunda ta’lim sifati, pedagoglar malakasi, rivojlantiruvchi muhit va qo‘shimcha xizmatlarga alohida 
e’tibor qaratilmoqda. Ushbu ehtiyojlarni aniqlash marketing tadqiqotlari orqali amalga oshiriladi. So‘rovno
malar, intervyular, kuzatuv va tahliliy hisobotlar marketing faoliyatining asosiy axborot manbalari hisoblanadi. 

MTTlarda marketing faoliyatining muhim nazariy asosi sifatida strategik rejalashtirish tushunchasi e’tirof etiladi. 
Strategik marketing rejasi ta’lim muassasasining uzoq muddatli maqsadlarini belgilaydi, ichki va tashqi muhit 
omillarini hisobga olgan holda rivojlanish yo‘nalishlarini aniqlaydi. Bu jarayonda SWOT-tahlil (kuchli va zaif 
tomonlar, imkoniyatlar va tahdidlar) keng qo‘llaniladi. Mazkur metod xorijiy ta’lim muassasalarida marketingni 
rejalashtirishda samarali texnologiya sifatida e’tirof etilgan.

MAVZUGA OID ADABIYOTLAR SHARHI
Zamonaviy maktabgacha ta’limni rivojlangan davlatlar ta’lim standartlari talablariga javob beradigan 

hamda maktabgacha yoshdagi bolalarni har tomonlama rivojlantirishga yo‘naltirilgan ilg‘or xorijiy tajribani 
o‘rganishning ahamiyati juda katta. Xorijiy olimlardan J. Dietrichson, L. Kristiansen va V. Nielsen tomonidan olib 
borilgan ilmiy ishlar jarayonida 0–6 yoshdagi bolalar uchun universal maktabgacha ta’lim dasturlarining ta’sirini 
baholash maqsadida 25 ta tabiiy eksperiment usullaridan foydalanilgan. MTT tarbiyalanuvchilarining aqliy va 
psixologik rivojlanishini o‘rganish maqsadida mamlakatda mavjud universal maktabgacha ta’lim dasturlarining 
muqobil turlari taqqoslangan hamda bolalar o‘rtasida maxsus testlar o‘tkazilib, olingan natijalar taqqoslash 
usullari orqali tahlil qilingan. Bolaning 0–6 yoshdayoq universal bilimlarga ega bo‘lishi kelajakda o‘rta maktabni 
va oliy ta’limni yuqori darajada tamomlashi, ish bilan ta’minlanishi hamda daromadining oshishiga olib kelishi 
ilmiy tahlillar asosida isbotlangan.

Shu sababli milliy madaniy-tarixiy qadriyatlarni aks ettiruvchi hamda bolalikdan kitob o‘qishga qiziqishni 
shakllantiruvchi o‘quv-metodik va didaktik materiallarni tayyorlash hamda joriy etish ishlari zamonaviy talab-
larga moslashtirilishi lozim. Bu yo‘nalishda K. Anderson, A. Raikes, S. Kosaraju va A. Solano tomonidan 
maktabgacha ta’lim va tarbiya (MTT) muhitining turli mamlakatlarda qanday monitoring qilinayotgani o‘rganish 
maqsadida 57 mamlakatda ilmiy tadqiqotlar olib borilgan. So‘rov ma’lumotlariga qo‘shimcha ravishda Chili, 
Turkiya, Janubiy Afrika va Yamayka davlatlarida MTT sifat standartlarining ishlab chiqilishi, monitoring tizimlari, 
MTT dasturlari tarkibi, o‘quv rejalari, ish jarayoni va ish vaqtlari haqidagi ma’lumotlar tahlil qilingan. Ushbu 
jarayonda MTT standartlarini ishlab chiqish, monitoring qilish va moliyalashtirish, xizmatlar sifatini baholash 
tizimlarini yaratish, pedagoglar malakasini baholash va ularni tayyorlash, sog‘liqni saqlash, xavfsizlik, oziq-
ovqat, oila hamda jamoatchilik bilan aloqalar standartlarining mavjudligi bo‘yicha kompleks tahlillar amalga 
oshirilgan. Bolaning har tomonlama rivojlanishini qo‘llab-quvvatlovchi ta’lim va o‘quv standartlarini doimiy moni-
toring qilib borish zarurligi alohida ta’kidlangan.

TAHLIL VA NATIJALAR
Rayginne G. H. Tan tomonidan Osiyoning beshta davlati – Xitoy, Indoneziya, Singapur, Janubiy Koreya va 

Vyetnamda erta bolalikni parvarishlash va ta’lim (EBPT)ning rivojlanish nazariyasi va metodologiyasi, boshqaruv 
tuzilmasi va demografiyasi, moliyalashtirilishi hamda davlat–xususiy bozor ulushi, EBPT dasturining tarkibi, 
tarbiyachilarning bilim saviyasi va malakasi, hozirgi kundagi EBPT muammolari hamda so‘nggi o‘zgarishlar 
tahlil qilinib, keng ko‘lamli ilmiy ish asosida ushbu davlatlarda EBPTni yanada takomillashtirish bo‘yicha taklif 
va tavsiyalar ishlab chiqilgan. E. Park va S. Parklar tomonidan olib borilgan ilmiy ishda Koreyada erta bolalikni 
parvarishlash va ta’lim tizimining muammo va vazifalari, mehnat sharoitlari va kadrlarning hozirgi holati, MTT 
mutaxassislarining kasbiy rivojlanishi va pedagogik amaliyoti, shuningdek ularning bilim sifatini ta’minlashga 
qaratilgan sertifikatlash jarayoni o‘rganilgan. Davlat va xususiy bolalar bog‘chalari hamda bolalarni parvarish-
lash markazlari faoliyati o‘zaro taqqoslanib, olingan natijalar tahlil qilingan. Natijalar shuni ko‘rsatdiki, mutaxas-
sislarning kasbiy rivojlanish darajasi va tayyorlash tizimi, ularning mehnat sharoitlari hamda sertifikatlash tizimi 
davlat bolalar bog‘chasi o‘qituvchilariga nisbatan parvarishlash markazlari o‘qituvchilarida yaxshiroq, xususiy 
bolalar bog‘chasi o‘qituvchilarida esa yanada yuqori ekanligi aniqlangan.

Chet el tajribasiga murojaat qilinganda, rivojlangan davlatlarda, jumladan Finlyandiya, Janubiy Koreya 
va Singapurda maktabgacha ta’lim tizimida marketing faoliyati asosan xizmat sifati va ochiqlik tamoyillariga 
asoslanishi kuzatiladi. Ushbu mamlakatlarda MTTlar o‘z faoliyatini rasmiy veb-saytlar, ijtimoiy tarmoqlar hamda 
raqamli platformalar orqali doimiy ravishda yoritib boradi. Raqamli marketing texnologiyalari, xususan SMM 
(Social Media Marketing), kontent marketing va elektron axborot tizimlari ota-onalar bilan samarali kommu-
nikatsiya o‘rnatish imkonini bermoqda. Xorijiy marketing texnologiyalaridan yana biri – CRM (Customer Rela-
tionship Management) tizimidir. Ushbu tizim ota-onalar bilan aloqalarni boshqarish, murojaatlarni tahlil qilish 
va xizmatlar sifatini doimiy ravishda yaxshilashga xizmat qiladi. MTT sharoitida CRM texnologiyasidan foyda
lanish ota-onalar ehtiyojlarini individual yondashuv asosida qondirishga yordam beradi. Bu esa ta’lim muassa-
sasiga bo‘lgan ishonchni oshiradi. Marketing faoliyatining nazariy asoslaridan yana biri brend tushunchasi bilan 
bog‘liq. MTT brendi – bu muassasaning obro‘-e’tibori, qadriyatlari va sifat ko‘rsatkichlarining yig‘indisidir. Xorijiy 
tajribada maktabgacha ta’lim tashkilotlari o‘z brendini rivojlantirishga katta ahamiyat qaratadi. Brendlashtirish 
orqali MTT o‘zining ustun jihatlarini, innovatsion yondashuvlarini va pedagogik afzalliklarini namoyon etadi.

XULOSA
Xulosa qilib aytganda, maktabgacha ta’lim tashkilotlarida marketing faoliyatini tizimli tashkil etish zamo

naviy ta’lim boshqaruvining muhim tarkibiy qismi hisoblanadi. Bozor iqtisodiyoti sharoitida ta’lim xizmatlariga 
bo‘lgan talabning ortib borishi MTT faoliyatini ota-onalar va jamiyat ehtiyojlariga mos ravishda rejalashtirishni 
taqozo etadi. Marketing yondashuvlari orqali ta’lim xizmatlari sifati oshiriladi, MTTlarning ijtimoiy imiji shakl-
lantiriladi hamda ularning raqobatbardoshligi ta’minlanadi. Marketing strategiyalarini ishlab chiqish, axborot-
kommunikatsiya texnologiyalaridan samarali foydalanish va xorijiy ilg‘or tajribalarni milliy sharoitga moslash
tirish MTTlarning barqaror rivojlanishiga xizmat qiladi. Shu sababli marketing faoliyatini ilmiy asosda va tizimli 
tarzda tashkil etish maktabgacha ta’lim tizimini takomillashtirishning muhim shartlaridan biri hisoblanadi.

Geografiya fanlari

